Հ Ի Մ Ն Ա Վ Ո Ր Ո Ւ Մ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿՐԹՈՒԹՅԱՆ, ԳԻՏՈՒԹՅԱՆ, ՄՇԱԿՈՒՅԹԻ ԵՎ ՍՊՈՐՏԻ ՆԱԽԱՐԱՐՈՒԹՅԱՆ  «ԵՂԵԳՆԱՁՈՐԻ  ԱՎԱԳ ԴՊՐՈՑ» ՊԵՏԱԿԱՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆԸ ՎԵՐԱՆՎԱՆԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ՄԱՅԻՍԻ 6-Ի N 575-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

1. Անհրաժեշտությունը
Կառավարության որոշման նախագծի (այսուհետև՝ նախագիծ) ընդունումը  պայմանավորված է Հայաստանի Հանրապետության Վայոց ձորի  մարզի Եղեգնաձոր  քաղաքում բնակվող երեխաների ուսումնական գործընթացն անխափան և հարմարավետ կազմակերպելու անհրաժեշտությունից:
2. Ընթացիկ իրավիճակը և խնդիրները 
        Կրթության, գիտության, մշակույթի և սպորտի   նախարարության ենթակայությամբ գործում են 1 ավագ դպրոց, իսկ ՀՀ Վայոց ձորի մարզպետարանի ենթակայությամբ՝ 2 հիմնական դպրոց։
	Ստորև ներկայացվում է «Կրթական տեխնոլոգիաների ազգային կենտրոն»  ՊՈԱԿ-ի տվյալների բազայում 04-01-2024 թվականի դրությամբ ձևավորված հաշվետվության մեջ առկա տեղեկատվությունը Եղեգնաձոր  քաղաքում գործող  ավագ և  հիմնական դպրոցների վերաբերյալ, համաձայն որի՝ 

	Օգտագործված են հետևյալ ֆիլտրերը

Եղեգնաձորի ավագ դպրոցի շենքը կառուցվել է 1973 թվականին, 600 սովորողի համար նախագծային հզորությամբ։ Շենքը եռահարկ է, ունի 1 մասնաշենք։ Ներկա պահին դպրոցում սովորում է 221 աշակերտ.  դպրոցը համարվում է թերբեռնված։
 	Եղեգնաձորի հ.1 հիմնական դպրոցի շենքը կառուցվել է 2023  թվականին՝ 600 սովորողի համար նախագծային հզորությամբ։ Շենքն ունի 1 մասնաշենք։  Այս պահի դրությամբ դպրոցում  սովորում է 615 երեխա։
	Եղեգնաձորի Հ. Հովհաննիսյանի անվան հ.2 հիմնական դպրոցի շենքը կառուցվել է 1962 թվականին՝ 480 սովորողի համար նախագծային հզորությամբ։ Շենքը եռահարկ է։ 2018 թվականին իրականացվել է ընթացիկ նորոգում։  Այս պահի դրությամբ դպրոցում  սովորում է 625 երեխա։ Եղեգնաձոր քաղաքում գործող 2 հիմնական դպրոցները գերբեռնված են և աշխատում են երկու հերթով։
3.Կարգավորման նպատակը
Առաջարկվում է «Եղեգնաձորի ավագ դպրոց» պետական ոչ առևտրային կազմակերպությունը վերանվանել «Եղեգնաձորի վարժարան» պետական ոչ առևտրային կազմակերպության, ինչը  հնարավորություն կտա 2024-2025 ուսումնական տարվանից դպրոցում իրականացնել 5-9-րդ դասարանների սովորողների  ընդունելություն, որի արդյունքում Եղեգնաձորի հ. 1 հիմնական և Հ. Հովհաննիսյանի անվան հ.2  դպրոցները կբեռնաթափվեն:  
4.Նախագծի մշակման գործընթացում   ներգրավված  ինստիտուտները և անձինք
Նախագիծը մշակվել է  Կրթության, գիտության, մշակույթի և սպորտի  նախարարության կողմից:
5.Ակնկալվող արդյունքը
Նախագծի ընդունման դեպքում ակնկալվում է ապահովել սովորողների՝ հիմնական կրթություն ստանալու  իրավունքը:
6. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ».
Նախագիծը բխում է Կառավարության 2021-2026թթ. ծրագրի «Կրթություն բաժնում ամրագրված ծրագրերից, մասնավորապես՝  հանրակրթության  ոլորտում առկա  խնդիրների լուծման համար անհրաժեշտ հանրակրթության ամբողջական և շեշտակի փոփոխություններից, որի հիմնաքարերից մեկը  մինչև 2026 թվականը հանրակրթության  նոր չափորոշիչների  ամբողջական ներդրումն է հանրապետության հանրակրթության դպրոցներում:

